
	Алматы қаласы  Білім басқармасы «№152 мектеп-гимназия»  КММ -ның тарих пәні мұғалімі:  Г. Д. Чабденова

	Пән атауы
	Қазақстан тарихы 
	8 – сынып 
	1 тоқсан 
	5   сабақ

	Бөлім
	ХХ ғасырдың басындағы Қазақстан

	Сабақтың тақырыбы: 
	Қазақстандағы 1916 жылғы ұлт-азаттық қозғалыс


	Сабақтың мақсаты:
	Бүгінгі сабақта сіздермен - 1916 жылғы ұлт-азаттық көтерілістің тарихи маңызын анықтап, тұлғалардың рөліне баға береміз

	Термин сөздер:
	Сардар, қазынашы

	Сабақтың барысы:
Қысқаша конспект
	    1916 жылғы қозғалыстың ірі ошағының бірі Жетісу болды. 1916 жылы 20 шілдеде Түркістан өлкесінің генерал-губернаторы А.Куропаткин  болып тағайындалды. Ол көтерілісті басу үшін қандай амалдарды болса да пайдаланып лаң салуды ойластырады. Осы кезде Жетісудың генерал-губернаторы М.А.Фольбаум жазалау отрядтарын ұйымдастырады. Жетісуда 10 мың көтерілісші Тоқмақ қаласын қоршайды. Ұзынағашқа жақын тауларда Жайымтал болысының көтерілісшілері мен подполковник Базилевичтің жазалау отрядымен күші тең емес шайқас  болады. Қарқара өңірі патша режиміне күреске бел байлағандарлың ірі ошағы болды. 1916 жылы тамыз айында 5 мың көтерілісші жазалау отрядын талқандап Қарқара жәрмеңкесін басып алады. 
   Меркі мен Әулиеата көтерілісшілері Мойынқұмда табан тірескен шайқас жүргізді. Көтеріліске шыққан халықтың қалауымен көтерілісшілерді Б.Әшекеев, Т.Бокин (Верный), Жәмеңке Мәмбетов пен Ұзақ Саурықов (Қарқара) т.б. басқарды. 
    Түркістан өлкесінде 347 адам атылды, 168 адам жер аударылды, 238 мың адам Қытайға ауып кетті. Сотсыз атылғандарда есеп болмады. 
Торғайдағы көтеріліс орталығы.
     1916 жылғы ірі ошақ Торғай облысында болды. Мұндағы көтеріліс табанды және ұзаққа созылуымен ерекшеленді. Торғай уезінде қыпшақ руынан шыққан қазақтар Нияз бидің немересі Әбдіғафар Жанбосыновты хан сайлады. Иман батырдың немересі Амангелді сардарбек болды. Торғайдағы көтеріліс биліктің бір орталыққа болуымен , көтерілісшілер қозғалысын басқарудың тәртіпке келтірілген жүйесімен көзге түсті. Әскери іспен Әскери Кеңес айналысты. Амангелді Иманов үлкен жасақ құрып, қару жасаушыларды  ұйымдастырды және көтерілісшілерді әскери өнерге өзі үйретті. Олардың жалпы саны 20 мың болды. Көтеріліске Орынбор-Ташкент теміржолшылары да қатысты.
      А.Иманов ұрыс жүргізу тактикасын қолданды: мергендерден ерекше жасақ құрды, тез қимылдайтын әскері болды, 25 шақырым жерге шолғыншы жіберетін болған. 
     Қазан айының соңында Амангелді отряды 15 мың көтерілісшілермен бірге Торғай қаласын қоршайды. Оларды талқандауға генерал Лаврентьев басқарған 9 мыңдық жазалаушы әскер жіберілді. Көтерілісшілер Торғайды ала алмай Батпаққара мен Аққұм маңына шегініп партизан соғысын жүргізеді. 
    Амангелдінің атақты серігі, мерген Кейкі батыр мергендер отрядын басқарған. Негізгі шайқастар Татыр, Шошқалы қопа, Күйік қопа, Доғал Үрпек түбінде болады. Доғал Үрпекте шайқас жеңіліспен аяқталады. Бұл соңғы шайқас болды. Патша жазалаушылары 3 мың адамды жазалады. 

	Сабақ барысында орындалатын тапсырмалар  
	1. Тапсырма: 1916 жылғы көтерілісті ұйымдастырылған тұлғалардың рөлін салыстырып баға беріңіздер.
Дескриптор: Тұлғалардың рөлін салыстырып баға береді.

	Веен диаграмма

	А.Имановтың рөлі
	
	Ж.Мәмбетовтың,Т.Бокинның рөлі,
Б.Әшекеевтің,Ұ.Саурықовтың рөлі

	

	
	







2. Тапсырма:  Критерийлер бойынша  тірек-сызбаны толтырыңыз:
Дескрипторлар:
     1. 1916 жылғы көтеріліске жалпы шолу  жасайды.
     2. Жетісудағы және Торғайдағы көтерілістеріне сипаттама береді.
     3. Көтерілістің жеңілуінің себеп-салдарына және тарихи маңыздылығына баға береді.
Критерийлері:
 1.1916 жылғы көтеріліске жалпы шолу (сипаты, қозғаушы күштері, орталықтары, жетекшілері, көтеріліске қатысқан Ә.Жанбосынов, Кейкі батыр т.б.)
2. Жетісудағы  және Торғайдағы көтеріліс
3. Көтерілістің жеңілуінің себептері мен салдары
4. Тарихи маңыздылығы
	Жетісудағы  көтеріліс
	Торғайдағы көтеріліс

	
	

	Көтерілістің жеңілуінің себептері мен салдары, тарихи маңыздылығы

	




3. Тапсырма: Тест жұмысы: 
1. Өзінің ұрыс жүргізу тактикасымен ерекшеленген ұлт - азаттық көтерілістің қолбасшысы:
А) А. Иманов. 
В) А. Байтұрсынов. 
С) Ә. Бөкейханов. 
D) С. Меңдешев. 
Е) Ә. Жанбосынов
2. 1916 жылы тамызда 5 мыңнан астам көтерілісшілер жазалаушы отрядын талқандап, басып алған жәрмеңке:
А) Тоқмақ. 
В) Бішкек.
C) Қарқара. 
D) Ұзынағаш.
Е) Ақмола
3. Торғайдағы көтеріліс сардарбегі Амангелді Имановтың серігі, мерген:
А) Кейкі батыр. 
В) Ә. Жанбосынов.
С) Е. Курев. 
D) Ұ. Саурықов.
Е) Ж. Жоламанов
4. Торғайдағы көтерілісшілердің сардарбегі:
А) Ұзақ Саурықов. 
В) Бекболат Әшекеев.
С) Жәмеңке Мәмбетов. 
D) Амангелді Иманов.
Е) Тұрар Рысқұлов
5. 1916 жылғы ұлт-азаттық  көтеріліс орталығы Торғай облысында патша үкіметі жазалаған адамдардың саны.: 
A) 1000-га жуық
B) 2000-га жуық
C) 3000-га жуық
D) 4000-га жуық
E) 5000-га жуық
6. 1916 жылы 10 мыннан астам қазақ-кыргыз көтерісшілері басып алган елдi мекен:
A) Қарқара
B) Пішкек
C) Тоқмақ
D) Жетісу 
E) Торғай
7. 1916 жылғы көтеріліс барысында Жетісуда жасаған ауылдардың Кытайға ауып кетуге мәжбүр болған халық саны: 
A) 238 мың
B) 374 мың
C) 541 мың
D) 201мың
E) 198 мың
8. 19l6 жылғы ұлт-азаттык қозғалыс кезінде және жазалау нәтижесінде Қазақстан жерінде  қазақтардың саны кеміді: 
A) Бір миллионға жуық 
B) Екі миллионға жуық
C) Жарты миллионга жуык.
D) Бір жарым миллионға жуық
E) Екі жарым миллионға жуық


	Сабақты қорытындылау: 
	1. Жетісудағы көтерілістің барысы мен басшылары.
2. Торғайдағы көтерілістің барысы мен басшылары.
3. Ақмоладағы көтерілістің барысы мен басшылары.

	Сілтемелер:
	https://yandex.kz/video/preview/?filmId

